
01.04.2018 - FESTA DE PASCA - Ressoreziun dal Signur nr. 18

Enformaziuns y Comunicaziuns
Radio Ploania: Le Radio dla Ploania (frecuënza 93,00 MHz) ti porta ince a chi co 
mëss sté a ciasa les festes de dlijia te ciasa. I sperun che i podëise l’aldí bun. Pal 
Radio de Ploania taca ince Radio Sacra Famiglia con so program religius. Da śën 
ennant él ales 6:15 da doman ince da aldí les mognans da Loretto co prëia, con sr. 
Monica da San Martin y sr. Olga da San Ciascian. (Signor Degan Iaco Willeit)

Oraziun: Sö La Ila vëgnel tigní en curs de formaziun sön la fede dal titul ”La löm 
dla vita”. L’encuntada mët man le vëndres ai 13 d’aorí dales 9:00 ales 12:00 y dales 
14:00 ales 18:00 y vá ennant la sabeda ai 14/04 dales 9:00 ales 12:00. Le curs vën 
slüt jö con la Santa Mëssa. Enformaziuns y iscriziuns pa Ingrid al 331/8565697.

KVW Seniorenclub: En dedemesaledema ai 11 d’aorí ales 15:00 s’encuntun tal salf 
dla Raiffeisen. Al roará adalerch Hermann Pirpamer, co dëida tal Kenia, a tigní en 
referat sora l’Africa.

Zënter Families/1: Le ZFM mët da jí en curs de pilates y crossfit con Marta Willeit. Al 
mët man en lönesc ai 9 d’aorí ales 20:00 te palestra, y vá ennant por endöt 10 iadi. 
Le cost é de 50,00€ por sozi dal ZFM y 70,00€ por i atri. Enformaziuns y prenotaziuns 
anter i 7 d’aorí pa Marta al 339/7384558.

Zënter Families/2: Le ZFM enviëia al curs ”Musica por mituns” con Ester Videsott da 
Picolin. al é por mitans y mituns da 2 a 3 agn, acompagnês da en genitur. Al mët man 
en dedemesaledema ai 4 d’aorí ales 10:15, te scora de musiga d’Al Plan. Al vá ennant 
endöt 8 iadi - ai 11, 18 y 25 d’aorí y spo ai 2, 9, 16 y 23 de ma. Le cost é de 30,00€ por 
sozi dal ZFM, 50,00€ por i atri. Prenotaziuns anter i 2 d’aorí pa Helga al 333/2181049 
o helga.rubatscher@rolmail.net

Munt de Fanes: Düc chi co vá a munt sön Fanes, é enviês ala sontada anuala, co vën 
tignida en sabeda ai 7 d’aorí ales 20:00, tla ostaria Gran Ciasa ia La Pli.

Raiun Sozial: Te Raiun Sozial a Picolin vëgnel tigní dai 9 ai 23 d’aorí en curs por 
porsones co fej le guern a ciasa. Al sará 5 encuntades con esperc, sön chisc temesc: 
Ai 9/04 Prejentaziun dai sorvisc soziai y sanitars co dëida pal guern; Ai 11/04 Prevení 
les tomades; Ai 16/04 Le bot al ciorvel - sintoms, terapia y prevenziun; Ai 18/04 
Tëmes y depresciuns tla terza eté; Ai 23/04 Cösc pói, cösc dessi mangé, cösc mo 
fej bun - Alimentaziun por jont de tomp. Les encuntades é preodüdes por en grup 
slüt, porchël él emportant da tó pert a dötes. Le cost é de 20,00€. Enformaziuns y 
prenotaziuns anter i 6 d’aorí al nr. 0474/524552 .

La comunité d’Al Plan ti aoda döt le bun, sanité y benedisciun
ai geniturs Filippo Clara y Raffaella Rungger

por le Bato de picio MANUEL, y
ai geniturs Federico Casnati y Rafaela Zingerle

por le bato de picia GINEVRA.

Spo éres jüdes ete tal sepolcher y á odü söla man dërta 
en jonn sonté co ea iestí con en guant blanch; danló 

s’áres dër spordü. Mo ël ti á dit: No se temede! I chirîs 
Gejú da Nazaret, chël co é gnü motü söla crusc.

Al é ressorí; al n’é nia atló.




